МАСТЕР-КЛАСС

«Йыгырмут-влак тӱняште»

(У «Марий орфографий мутерысе»
йыгырмут-влак дене пашам ыштымаш)
I. Орг. момент. 

Поро кече, пагалыме шочмо йылмым йӧратыше-влак! Айста палыме лийына. Мыйын лӱмем Татьяна Вениаминовна Смородинова.  
У Торъялыште илем,

Токтарсолаште туныктем.

Шочмо йылмым пагалем,

Марий Элым йöратем.
Кӧ мылам таче полшаш кумылан – киддам мылам рӱзалтыза.

Кӧн таче кумылжо сай, ямле, чоным куандарыше – ваш-ваш воштыл колтыза.

А кӧ шке тунемшыжым йӧрата – пурла киддам нӧлталза.
Кӧ йӧсылык деч огеш лӱд – кок киддам рӱзалтыза. 

Ну тугеже тӱналына веле пашанам.
II. Мастер-классын темыж дене палдарымаш.
Ме таче тендан дене ик книга дене пашам ышташ тӱҥалына. Но эн ончыч те тиде могай книга, пален налшаш улыда? Мый тыланда икмыняр йодыш-влакым пуэм, а те шоналтыза, могай вара тиде книга?

· Тиде книга марла возышо да лудшо чыла еҥлан пӧлеклалтын.

· Тиде книга – туныктышын тӱҥ эҥертышыже.

· Тудым кажне урокышто кучылтына.

· Тушко орфографий ден пунктуаций правил-влак пуреныт.

· Шукерте огыл у вариантше лектын.

· Мутын чын возынет гын, тушко ончал.

III. У «Марий орфографий мутер» нерген икмыняр шомак.
Марий йылмыште орфографий паша 1920-1930 ийлаште виянаш тÿналын. Тачысе кече мартеат марла возымаш ятыр ÿчашымашым луктеш. Ме, марий-влак, южо шомакым возымо шотышто икгайлыкыш эше толын шуын огынал, кеч орфографий мутернат уло. 1992-шо ийысе савыкталт лекше мутерат марла возышо-влаклан чыла могырым келшыше гай чучын огыл, сандене тиде пашам умбакыже ворандарен колташ манын, Марий Эл кугыжаныш 2000-ше ийыште орфографий комиссийым пенгыдемден.

Тыге, 2011-ше ийыште ош тÿням эше ик марий орфографий мутер ужын. Тушко чылаже 48000 наре мут пурен. Ты мутерын негызше, тÿн шотышто, ты марте лекше мутерын гаяк кодын.
IV. У мутерыште тÿҥ вашталтыш-влак
У мутерыш, 1992-шо ийысе мутер дене танастараш гын, орфографий правилым гына огыл, пунктуаций правилымат пуртымо. Вашталтыш шуко огыл, марла возымаште икгайлыкым муаш тыршыме. 

У «Марий орфографий мутерыште» орфографийын негызше тÿҥ шотышто ончычсо гаяк кодын. Икмыняр вашталтыш мут мучаште пералтышдыме гласныян руш мут-влакым, сложный мутласе кокымшо ужашыште тÿҥалтыш согласный буквам, шÿдым ончыктышо чот мут-влакым, тыгак южо моло тÿшкам да посна шомак-влакым возымашке пурен.

Тÿҥ вашталтыш-влак:

1. Сложный мутышто гласный э буквам возымаш.
2. Вес йылме гыч пурышо мут-влакым возымаш.

3. Сложный мутышто кокымшо ужашыште тÿҥалтыш согласный буквам возымаш.

4. Чот мутым возымаш.

V. У мутерыште – йыгырмут-влак.
Эн кугу вашталтыш – йыгырмут-влакым возымашке пурен. Йыгырмутым возымашым марла серымаште ик эн неле йодыш семын ончат. Вет те шке паледа, арам огыл олимпиаде заданий-влак коклаште иктыже – йыгырмут-влакым чын возымаш.

Айста меат тыгай пашам ыштен ончена. 2 группылан шелалтына да тыгай заданийым ыштена: йыгырмут-влакыште йоҥылышым тöрлаш да чын возаш.
· шем рывыж - шемрывыж
· вич ияш план – вичияш план
· иге маска - игымаска
· мур памаш - мурвамаш
· корак пуч - коракпуч
· сылне сем - сылнысем
· шӱргӧ лу - шÿргылу
· олык да курык марий – олык-да курыкмарий
· вич ыр – вич ыр
· шога вуй – шогавуй
· пелтым коя – пелтымгоя
· черле ен - черлыен
Мутат уке, йоҥылышым ышташ лиеш. Айста эше ик гана у правилым ушештарен кодена: 

В, д, г соҥ буква-влак йыгырмут-влакын кокымшо (але кумшо) ужаш тÿҥалтыште возалтыт:

1. 1-ше ужаш йоҥгыдо (звонкий) соҥ буква дене пыта гын: пуреҥгаяш, кожгайык.

2.  1-ше ужаш йоҥ буква (гласный)  дене пыта гын: олагорак, чарагидын.
П, т, к соҥ буква-влак йыгырмут-влакын кокымшо (але кумшо) ужаш тÿҥалтыште возалтыт: 1-ше ужаш пич (глухой) сон буква дене пыта гын: коракпуч, пырыспоч.
Ы йоҥ буква дене вашталтеш:  мут мучашысе ударенийдыме е, о, ö буква-влак: ончыгече, ечыгÿч, йолвургылу.

VI. Практический паша.
Ме тунемшем-влак дене у марий орфографий мутерыште улшо чыла йыгырмут-влакым шымлен лектынна. Кажне класс пашам ыштен. 

· 5 класс кайык лÿмым ончыктышо йыгырмут-влакым шымлен;

· 6 класс кушкыл лÿмым;

· 7 класс кол лÿмым:

· 8 класс понго лÿмым;

· 9 класс янлык, шукш-копшанге (насекомый) лÿм-влакым.

А шкеже моло йыгырмут-влакым (нине темылашке пурыдымо) шымленам.
Кажне класс шке паша лектышыжым посна таблицыш пуртен да тематический картотекым ыштен. Тыгак йыгырмут-влакым рушлашке кусареныт. Теве тыгай лектышыш шуынна.

Картотекым ончыкташ
Тыгай иктешлымашке шуынна.
	
	А
	Б
	В
	Г
	И
	Й
	К
	Л
	М
	Н
	О
	Ӧ

	Кушкыл
	18
	1
	32
	-
	19
	15
	114
	11
	36
	8
	20
	1 

	Кайык
	6
	-
	15
	1
	23
	8
	59
	13
	3
	7
	43
	-

	Кол
	2
	-
	2
	-
	3
	3
	12
	-
	-
	2
	5
	-

	Понго
	1
	-
	1
	-
	2
	2
	21
	2
	4
	5
	4
	-

	Шукш-копшанге
	-
	-
	13
	-
	3
	4
	9
	1
	5
	1
	6
	-

	Янлык
	-
	-
	8
	-
	12
	7
	18
	1
	1
	2
	3
	-


	
	П
	Р
	С
	Т
	У
	Ӱ
	Ч
	Ш
	Ы
	Э
	Ю
	Я

	Кушкыл
	67
	3
	29
	30
	16
	6
	30
	56
	1
	7
	3
	4

	Кайык
	16
	2
	10
	12
	13
	1
	9
	32
	-
	3
	6
	1

	Кол
	8
	1
	2
	1
	-
	1
	1
	12
	-
	-
	-
	-

	Понго
	10
	5
	1
	2
	4
	2
	-
	21
	-
	-
	-
	1

	Шукш- копшанге
	6
	1
	2
	6
	4
	-
	-
	17
	1
	-
	1
	1

	Янлык
	3
	3
	4
	5
	3
	-
	8
	10
	-
	-
	-
	-


Чыла шотлен лекмеке, тыгай цифрым луктынна:

Кушкыл чылажге – 527

Кайык – 283

Кол – 55

Понго – 87

Шукш-копшанге - 81

Янлык – 88

Чылажге тунемшем-влак 1121 йыгырмут-влакым ойырен луктыныт.

А ынде ме тендан дене изирак мутер диктантым возен ончена. Икмыняр йыгырмут-влак тошто мутерыштат, кызытсыштат аралалт кодыныт, возымышт веле вашталтын. Нине мут-влак дене диктантым возен ончена. А вара возымыдам мутер почеш тергеда.

Туныктышо-влак диктантым возат да  у мутер почеш тергат.
Мутер диктант

Вершӧр, вуйвöрдем, Вӱдварашӱдыр, йолдаган, йоҥйӱк, капкыл, каргыммут, Коркашӱдыр, комдыкйола, корзинга, кӱчымдорык, малтымдорык, мÿшкыргöргö, ойвидыш, омыгупа, оньава, оньача, орвагашта, тептеҥыз, тулэҥер, шинчавун, шкедаҥаш, Чолгашӱдыр, Шоктешӱдыр, Шордышӱдыр, шолтымдорык, шочмэл, эҥыждор.
Тергымеке, тошто мутер дене таҥастарат.

	1992 ийысе мутерыште
	2011 ийысе мутерыште

	вер-шöр
	вершöр 

	вуйпöрдем
	вуйвöрдем

	вÿдварашÿдыр
	Вÿдварашÿдыр

	йолтакан
	йолдаган

	йоҥ йÿк
	йоҥйÿк

	кап-кыл
	капкыл

	каргымут
	каргыммут

	коркашÿдыр
	Коркашÿдыр

	комдыкйолын
	комдыкйола

	корзинка
	корзинга

	кÿчымторык
	кÿчымдорык

	малтымторык
	малтымдорык

	мÿшкыркöргö
	мÿшкыргöргö

	ойпидыш
	ойвидыш

	омыкÿпа
	омыгÿпа

	онява
	оньава

	оняча
	оньача

	орвапашкар
	орвагашта

	теп-теҥыз
	тептеҥыз

	тулеҥер
	тулэҥер

	шинчапун
	шинчавун

	шкетаҥаш
	шкедаҥаш

	чолгашÿдыр
	Чолгашÿдыр

	шоктешÿдыр
	Шоктешÿдыр

	шордышÿдыр
	Шордышÿдыр

	шолтымторык
	шолтымдорык

	шочмел
	шочмэл

	эҥыжтор
	эҥыждор


Ятыр йыгырмут-влак 1992 ийысе мутерыште уке улыт. Тыгай у йыгырмут-влак пуреныт:
А – 7, Б – 1, В – 6, Г -, Д -, Е – 1, Ж -, З -, И – 8, Й – 6, К – 34, Л – 3, М – 15, Н– 6, О – 22, Ӧ -, П – 35, Р – 1, С – 20, Т – 36, У – 7, Ӱ – 11, Ф – 6, Х -, Ц -, Ч – 21, Ш – 56, Щ -, Ы – 2, Э – 11, Ю – 18, Я – 11. 
Айста икмынярже дене палыме лийына.

Иктаж-могай буквалан лудын пуаш

Тиде у йыгырмут-влак списке таче тыланда пӧлек шотеш лиеш. Ӱшанем, тунемше-шамычланда урокышто, олимпиадылан ямдылалтме годым кугу полыш лиеш.  Тыгак тыланда урокышто тиде материал кӱлешан эҥертыш лиеш манын ӱшанен кодам.
